
KITENDEA KAZI CHA MTOA HUDUMA KUHUSU
CHANJO YA NIMONIA NA HOMA YA UTI

WA MGONGO (PCV 13)
Chanjo ya PVC 13 ni salama na ina ubora uliothibitika katika kuzuia magonjwa ya Nimonia na 
homa ya uti wa mgongo, magonjwa ambayo ni miongoni mwa magonjwa yanayoongoza katika 
kusababisha vifo kwa watoto  chini ya miaka mitano nchini Tanzania. Ni muhimu kutumia 
chanjo hii kwa kuzingatia maelekezo yafuatayo:-

JINSI YA KUHIFADHI NA KUSAFIRISHA CHANJO
• Hifadhi na safirisha chanjo katika ubaridi wa kati ya nyuzi joto +2  hadi + 8 oC

• Hakikisha hugandishi chanjo hii. Hifadhi kwa umakini chanjo hii katika friji bila kuigandisha.  
 Kama una wasiwasi kuwa imeganda tikisa kwa kufuata Taratibu ‘Shake Test’ kuona kama  
 chanjo imeganda  au haijanganda.
• Mara zote angalia Vaccine Vial Monitor ‘VVM’ katika chanjo hii kabla hujaitumia na epuka  
 kuiweka katika joto la juu. Usitumie chanjo katika hatua ya 3 na 4 ya VVM
• Kumbuka chanjo hii inapatika na Katika Kichupa chenye dozi moja, hivyo kichupa kimoja 
 kitamhudumia mtoto mmoja.
• Kama ukirudisha chanjo zilizobaki kutoka huduma za Mkoba (outreach) hakikisha zinatoka 
 haraka (Early Expired First Out) wakati bado zikiwa na ubora unaotakiwa (hatua 1&2 ya VVM) 

JINSI YA KUONGEA NA MZAZI /MLEZI KUHUSU CHANJO HII (PCV 13)
Kabla ya kutoa   chanjo mshauri mzazi /mlezi yafuatayo:

• Kumleta mtoto kupata chanjo  ya nimonia na homa ya uti wa mgongo akifikisha umri wa wiki 6,  
 umri wa wiki 10 na umri wa wiki 14 
• Kwamba katika umri huu, mtoto atachomwa sindano ya chanjo ya kuzuia Nimonia na Homa ya  
 uti wa mgongo katika paja la mguu wa kulia baada ya kupata sindano ya chanjo ya Penta katika  
 paja la mguu wa kushoto, chanjo hizi zikitolewa kwa pamoja hazina madhara .
• Kwamba kwa kupata chanjo hizi kwa wakati  mmoja, mtoto atakuwa amekingwa  mapema  
 kabisa na magonjwa hatarishi katika maisha yake.
• Vilevile hii itamwondolea mzazi /mlezi usumbufu wa kuja kwa nyakati tofauti kupata chanjo hizi.



Mara baada ya kumpatia chanjo mtoto, mshauri mzazi/mlezi kwamba:
• Mtoto akipata homa baada ya kupata chanjo,mzazi /mlezi  ampatie dawa ya kupunguza  
 homa (paracetamol) na kumpunguzia nguo ili kumpunguza joto.
• Kama homa haitashuka,  mzazi /mlezi amrudishe mtoto kwenye kituo cha kutolea huduma za  
 afya ili aweze kupatiwa huduma.
• Toa chanjo hii kwa mtoto  pamoja na chanjo ya Pentavavalent kwa kufuata  ratiba ( wiki 6, wiki  
 10 na  wiki 14)
• Mpatie chanjo mtoto kwa kumchoma sindano ya chanjo kwenye paja la mguu wa kulia kama  
 ambavyo unachoma Penta kwenye paja la mguu wa kushoto
• Hifadhi sindano zilizotumika katika kasha salama/kifaa maalum na kisha ziteketeze kwa   
 usalama  kulingana na miongozo ya wizara ya afya.

MAMBO  MUHIMU YA KUKUMBUKA KUHUSU CHANJO YA NIMONIA NA HOMA YA 
UTI WA MGONGO (PVC 13)

Kichupa kimoja cha chanjo kina dozi moja

Chanjo hii hutolewa katika ujazo wa mililita 0.5 kwa  kuchoma sindano kwenye msuli wa paja 
la mguu wa kulia

Walengwa wa chanjo hii ni watoto wenye umri wa chini ya mwaka mmoja ambao 
hawajaanzishiwa chanjo ya penta

Kwa kinga kamili ,mtoto anatakiwa apate dozi 3, katika umri wa  wiki  6 , wiki 10 na  wiki 14.

Muda kati ya chanjo moja na inayofuata ni   wiki nne.

Chanjo hii Isigandishwe,  ihifadhiwe katika ubaridi wa nyuzi joto +2 hadi +8 oC 

PCV 13 inatolewa pamoja na chanjo nyingine kama pentavalent  kwa wakati mmoja katika 
mapaja tofauti   bila kusababisha madhara

